
26-may kuni Samarqand shahridagi “Buyuk ipak yoʻli” 
xalqaro turizm majmuasi Kongress markazida “Oʻzbekiston 
– Germaniya I xalqaro tibbiyot forumi” boshlandi

Samarqandda
«O‘zbekistOn – Germaniya
i xalqarO tibbiyOt 

fOrumi»

Oʻzbekiston Sogʻliqni saqlash vazirligi 
tashabbusi bilan oʻtkazilayotgan mazkur 
nufuzli anjumanda vazirlik masʼullari, 
respublikamizdagi ixtisoslashtirilgan ilmiy-
amaliy tibbiyot markazlari, tibbiy oliy taʼlim 
muassasalari va hududiy tibbiyot maskanlari 
vakillari, shuningdek Germaniyaning yetuk 
olimlari va ekspertlari, nufuzli tibbiyot 
markazlari, yirik farmatsevtik korxonalar 
rahbarlari hamda investorlar anʼanaviy va 
onlayn tarzda ishtirok etdilar.

Forumni Oʻzbekiston Respublikasi Bosh 
vaziri oʻrinbosari Jamshid Xodjayev kirish soʻzi 
bilan ochib berdi. Shundan soʻng Oʻzbekiston 
Sogʻliqni saqlash vaziri Amrillo Inoyatov soʻzga 
chiqib, barcha yigʻilganlarni nufuzli tadbirdagi 
ishtiroki bilan qutladilar. Shuningdek, 
anjumanda Germaniyaning mamlakatimizdagi 
Favqulodda va Muxtor elchisi Tilo Klinner, 
Oʻzbekistonning Germaniyadagi Favqulodda 
va Muxtor elchisi Nabijon Qosimov, “Koch 
Avitsenna” nemis-oʻzbek tibbiyot jamiyati raisi 
Xelmut Xan, Germaniya taraqqiyot bankining 
(“KfW”) mintaqaviy vakolatxonasi direktori 
Andreas Shnayder, Germaniya xalqaro 
hamkorlik jamiyati (GIZ)ning Oʻzbekistondagi 
vakolatxonasi rahbari Yoaxim Fritslar ham 
tibbiyot yoʻnalishi boʻyicha ikki mamlakat 
oʻrtasidagi hamkorlik istiqbollari haqida oʻz 
fikrlarini bildirib oʻtdilar.

Qayd etilganidek, Germaniya Oʻzbekiston 
uchun ishonchli va strategik hamkor. 
Mustahkam doʻstlik, oʻzaro hurmat 
va ishonchga asoslangan koʻp qirrali 
munosabatlar oxirgi yillarda jadal rivojlanib 
bormoqda. Ayniqsa, joriy yil 2-3-may kunlari 

Prezidentimiz Shavkat Mirziyoyevning 
Germaniyaga tashrifi ikki tomonlama 
aloqalarda butunlay yangi sahifa ochdi.

Xalqaro forumda mamlakatlar aro tibbiy 
hamkorlikni kengaytirish, sohani raqamlashtirish, 
tibbiy turizmni rivojlantirish, investitsiya loyihalari 
qamrovini kengaytirish, tibbiy taʼlimda qoʻshma 
dasturlar amalga oshirish, xalq tabobati 
yoʻnalishiga doir qator masalalar muhokama 
etildi. Mamlakatimizdagi qulay infratuzilma va 
zarur sharoitlarning mavjudligi, investorlarning 
huquqlari qonun bilan mustahkamlangani, 
chet ellik sarmoyadorlarning davlatimizga 
boʻlgan qiziqishi yildan yilga ortib borayotgani 
investitsiyalar hajmining oshishiga xizmat 
qilayotgani alohida taʼkidlandi. Shuningdek, 
Markaziy Osiyo davlatlarining 120 million 
nafar aholisi uchun Oʻzbekistonni tibbiy turizm 
poytaxtiga aylantirish uchun investor va 
tadbirkorlarga barcha imkoniyat va sharoitlar 
yaratib berilishi, bu borada bugungi sogʻliqni 
saqlash forumi “Oʻzbekiston – Germaniya” 
formatidagi ikki tomonlama hamkorlikni yanada 
rivojlantirish uchun mustahkam poydevor 

yaratishi aytib oʻtildi.
Anjuman doirasida Heidelberg University 

Neyrojarrohlik klinikasini direktori Andreas 
Unterbergga Samarqand davlat tibbiyot 
universitetini “Faxriy professori” unvoni 
tantanali ravishda topshirildi. Shuningdek, 
Samarqand davlat tibbiyot universitetining 
Frayburg universiteti bilan hamkorlik 
Memorandumi imzolandi.

Shuningdek, 25-may kuni universitetning 

yangi binosi majlislar zalida Germaniya-
Oʻzbekiston tibbiyot forumi doirasida 
Germaniya neyroxirurglari assosiatsiyasi 
prezidenti, Xeydelberg universiteti gospitalining 
neyroxirurgiya klinikasi direktori, professor 
Andreas Unterberg va SamDTU neyroxirurgiya 
kafedrasi hamda klinikasi tomonidan 
“Kranioserebral va vertebrospinal travmalarning 
zamonaviy muammolari” mavzusida xalqaro 
ilmiy-amaliy seminar tashkil etildi. Xalqaro 
seminarda 80 dan ortiq mutaxassislar, jumladan 
neyroxirurglar, travmatolog-vertebrologlar, 
magistratura rezidentlari, klinik ordinatorlar va 
talabalar qatnashdilar.

Xalqaro tadbirda professor Andreas 
Unterberg, neyroxirurgiya kafedrasi professori, 
t.f.d. A.Mamadaliyev, kafedra mudiri, PhD, 
dosent M.Aliyevlar ilmiy maʼruzalar qilib oʻz 
tajribalari bilan oʻrtoqlashdilar.

Ushbu ilmiy-amaliy seminarda 
kranioserebral travmalar hamda umurtqa 
pogʻonasi va orqa miya travmalarining 
zamonaviy tekshirish va davolash usullari 
boʻyicha prezentatsiyalar qilindi.

23-may kuni universitetda I. Kant nomidagi Rossiyaning Baltika federal universiteti 
va Education University of Hong Kong delegatsiyalari tashrifi amalga oshirildi. 

Muzokaralar SamDTUdagi Baltika federal universitetini vakolatxonasida oʻtkazildi.
Tashrifdan asosiy maqsad - oliygohlar oʻrtasida hamkorlikni muhokama etish hamda 

uch tomonlama taʼlim konsorsiumini tuzish boʻldi. Oʻtkazilgan muzokaralarda SamDTU 
rektori, professor Jasur Rizayev, BFU rektori, professor Aleksandr Fedorov boshchiligidagi 
delegatsiya vakillari va Education University of Hong Kong prezidenti, professor Stephen 
Cheung rahbarligidagi universitet vakillari ishtirok etdilar.

Uchrashuv davomida SamDTU, BFU va Education University of Hong Kong oʻrtasidagi 
hamkorlikning yoʻnalishlari, uch tomonlama taʼlim konsorsiumini tuzish masalalari muhokama 
etildi. Shu jumladan, SamDTUda BFU bilan hamkorlikda — “Bioinjeneriya va biotexnologiya” 
yoʻnalishi boʻyicha qoʻshma taʼlim dasturini muvofiqlashtirish va 2023-2024 oʻquv yilida 
oʻqituvchilar akademik mobilligi dasturini amalga oshirish, Education University of Hong Kong 
bilan — oliygohlar oʻrtasida akademik mobillik dasturini amalga oshirish, hamkorlikdagi ilmiy 
tadqiqotlar, shu jumladan ilmiy nashrlar chop etish kabi muhim masalalar muhokama etildi.

Shuningdek, amaliy tashrif davomida BFU va Education University of Hong Kong delegatsiya 
aʼzolariga SamDTUda oʻquv jarayonni tashkil etilishi hamda universitet tarixi muzeyi bilan 
tanishishga imkoniyatlar yaratildi.

uch tOmOnlama ta’lim kOnsOrsiumini
tuzish bO‘yicha muzOkaralar

SamDTUDa Talabalar va yoSh olimlarning 
an’anaviy 77-Xalqaro ilmiy-amaliy 

konferenSiyaSi o‘TkazilDi
19-20 may kunlari universitet «Fundamental, amaliy tibbiyot va 

farmatsiya yutuqlari» talabalar va yosh olimlarning anʼanaviy 77- 
Xalqaro ilmiy-amaliy konferensiyasi doirasida Turkiya, Malayziya, 
Hindiston, Rossiya Federatsiyasi, Gruziya, Qozog‘iston, Ukraina, 

Belorussiya, Pokiston, Tojikiston, Qirg‘iziston va O‘zbekistonning 52 
dan ortiq tibbiyot oliy o‘quv yurtlari va ilmiy-tekshirish institutlarining 

talabalari va yosh tadqiqotchilariga mezbonlik qildi.
davlat tibbiyot universiteti 
rektori Maxmadshox Gulzoda, 
Rossiyaning Privoljsk tadqiqot 
tibbiyot universiteti rektori 
Nikolay Karyakin va boshqalar, 
anjuman dolzarbligini, talabalar 
va yosh izlanuvchilar faoliyatga 
ko‘maklashish hamda xalqaro 
hamkorlikni kengaytirishda oliy 
taʼlim muassasalari faoliyatini 

taʼkidladilar hamda barcha ishtirokchilarga 
omad va zafarlar tiladilar.

Xalqaro konferensiyaning plenar 
yig‘ilishidan so‘ng uning asosiy ishi 17 
ta Shoʻbalar yig‘ilishida davom ettirildi, 
talabalar va yosh tadqiqotchilar tomonidan 
550 dan ortiq ilmiy taqdimotlar qilindi. Yosh 
izlanuvchilarning maʼruzalarida jamoat 
salomatligi, tibbiyotda gumanitar fanlar, 
fundamental tibbiyot va morfologiya, ichki 

kasalliklar, kardiologiya, nevrologiya, 
psixiatriya, sport tibbiyoti va reabilitatsiya, 
pediatriya, akusherlik-ginekologiya va 
reproduktiv tibbiyot, xirurgiya va urologiya, 
bolalar xirurgiyasi, neyroxirurgiya, 
onkologiya, travmatologiya, stomatologiya, 
otorinolaringologiya va oftalmologiya kabi 
tibbiyot yo’nalishlarining dolzarb masalalari 
yoritildi.  

Sho’balarda, ayniqsa, zamonaviy tibbiyotda 
axborot texnologiyalarni joriy qilish, joylarda 
ko‘rsatilayotgan tibbiy xizmatlar sifatini 
oshirish, jahon fundamental tibbiyot yutuqlarini 
amaliy sog‘liqni saqlashga joriy qilish va 
tibbiyot sohalarida Start-up loyihalar kabi ilmiy 
taqdimotlar alohida o‘rin egalladi va namunali 
ilmiy tadqiqotlarning mualliflari g‘oliblik va 
nominatsiya diplomlari bilan taqdirlandilar. 
Konferensiya ishtirokchilarining mingdan 
ziyod ilmiy ishlari alohida to‘plam sifatida chop 
qilindi.

Samarqand davlat tibbiyot universitetida 
bo‘lib o‘tgan «Fundamental, amaliy tibbiyot 
va farmatsiya yutuqlari» talabalar va yosh 
olimlarning anʼanaviy 77- Xalqaro ilmiy-amaliy 
konferensiyasi talabalar va yosh olimlarni ilmiy-
tadqiqot ishlariga jalb etish, ularning salohiyati 
va ilmiy yutuqlaridan samarali foydalanish, 
fundamental va klinik fanlarni o‘qitish sifatini 
yanada oshirish, mamlakatimizda tibbiyot 
sohalarini rivojlantirish hamda oliygohlarning 
xalqaro hamkorligini rivoj toptirishga xizmat 
qiladi.

Xalqaro ilmiy-amaliy konferensiyaning 
tantanali ochilish marosimida o‘zlarining 
qutlov so‘zlarini yo‘llagan universitet rektori 
Jasur Rizayev, Toshkent pediatriya tibbiyot 
instituti rektori Botir Daminov, akad. I.P.Pavlov 
nomidagi Birinchi Sankt-Peterburg davlat 
tibbiyot universiteti rektori Sergey Bagnenko, 
I.Kant nomidagi Rossiyaning Baltika federal 
universiteti rektori Aleksandr Fedorov, Abu Ali 
ibn Sino nomidagi Tojikistonning Dushanbe 

SamDTUning aQSh UniverSiTeTlari 
bilan hamkorligi kengaymoQDa 

Respublikamiz Sog’liqni saqlash vazirligi delegatsiyasining 
AQSHga rasmiy tashrifi doirasida amaliy uchrashuvlar o‘tkazildi.

Tashrif doirasida 11-may kuni universitetimiz rektori Jasur 
Rizayev AQSHning Missuri shtatida joylashgan Sent-Luis 
universiteti tibbiyot maktabiga tashrif buyurdi. Bu yerda Samarqand 
davlat tibbiyot universiteti va Sent-Luis universiteti tibbiyot maktabi 
oʻrtasida memorandum imzolandi.

Memorandumga muvofiq tomonlar endilikda travmatologiya va 
ortopediyada tibbiy xizmatlar sifatini boshqarish tizimini yaratish 
sohasida tajriba almashish, oʻquv kurslari va mahorat darslari 
orqali mutaxassislarni tayyorlash va malakasini oshirish, tadqiqot 
va maslahatlar oʻtkazish uchun mutaxassislar almashinuvi 
sohasida yangi asbob-uskunalar, farmatsevtika mahsulotlari va 
texnologiyalarni rivojlantirish, akademik mobillik doirasida ikki 
tomonlama tadqiqot ishlarini olib borish kabi ishlarni amalga 
oshiradilar.

Navbatdagi tashrif AQSHning Webster university ta’lim 
muassasasiga amalga oshirildi.

Tashrif davomida Samarqand davlat tibbiyot universitetining 
mazkur oliygoh bilan hamkorlik masalalari muhokama qilindi. 
Kelishuvga asosan, keyingi o‘quv yilidan Webster university 
Samarqand davlat tibbiyot universitetida «Tibbiy biologiya» 
va «Oliy ma’lumotli hamshiralar» dasturlari bo‘yicha malakali 
mutaxassislarni Amerika standartlari bo‘yicha  tayyorlashga 
ko‘maklashadi.

Sogʻliqni saqlash vaziri Amrillo Inoyatov rahbarligida 
delegatsiya a‘zolari Amerika Qoʻshma Shtatlariga tashrif 
buyurishdi.

Tashrif doirasida Amerikaning qator taʼlim muassasalarining 
respublikamiz tibbiyot oliy oʻquv yurtlari bilan hamkorlik qilish 
yuzasidan muzokaralar olib borildi.

Shuningdek, universitetimiz rektori Jasur Rizayev Janubiy Karolina 
tibbiyot universiteti (MUSC) bilan oliy tibbiy taʼlim, paramediklar tayyorlash 
va hamshiralar tayyorlash dasturlarini isloh qilish boʻyicha kelishdi.

1824 yilda Charlestonda tashkil etilgan Janubiy Karolina tibbiyot 
Universiteti Qoʻshma Shtatlar janubidagi ilk tibbiyot maktabi, shuningdek, 
taʼlim, tadqiqot va bemorlar orqali davlatga xizmat koʻrsatishga ega 
boʻlgan yagona integratsiyalashgan akademik sogʻliqni saqlash tizimidir. 
Har yili MUSCda 3000 dan ortiq talabalar va 850 nafar rezidentlar va 
stipendiantlar oltita kollejida stomatologiya, magistratura, tibbiyot kasbi, 
tibbiyot, hamshiralik ishi va farmatsiya bo‘yicha tahsil olishadi. 2022-yilda 
US News & World Report Janubiy Karolinadagi MUSCni sakkizinchi 
marotaba 1-raqamli Klinika deb e‘tirof etildi.

 “Building a green and SuStainaBle Smart CampuS network” 
ilmiy-amaliy konferenSiyaSi 

22-may kuni universitetda Xitoy Xalq Respublikasining Ruijie Networks kompaniyasi 
bilan hamkorlikda “Yashil va barqaror aqlli kampuslar tarmog’ini qurish” mavzusidagi 
ilmiy-amaliy konferensiyasi boʻlib oʻtdi.

Konferensiyaga Samarqand viloyat Oliy taʼlim 
massalaridan Raqamli taʼlim texnologiyalari 
markazi boshliqlari, RTTM tarmoqlarni 
boshqarish boʻlim boshliqlari hamda Tarmoq 
administratorlari ishtirok etdilar.

Konferensiyani qutlov soʻzlari bilan universitet 
Ilmiy ishlar va innovatsiyalar boʻyicha prorektori 
Shuhrat Ziyadullayev, Oʻzbekiston Respublikasi 
Raqamli texnologiyalar vazirligi Samarqand 
viloyati hududiy shoʻbasi boshligʻi Azim 

Rahmonov, “UNICON-SOFT” Samarqand 
filiali direktori Akmal Keldiyarov, “Ruijie 
Networks” kompaniyasi Oʻrta Osiyo va Yaqin 
Sharq boʻyicha direktori Lin Jeremy, “Ruijie 
Networks” kompaniyasi Oʻrta Osiyo boʻyicha 
savdo boʻyicha direktori Mixail 
Buxalkin ochib berdilar.

Konferensiyada “Ruijie 
Networks” kompaniyasining 
eng soʻngi internet tarmog’i 
soha sidagi yutuqlari, soʻn-
gi qurilmalari, internet foy-
dalanuvchilariga yaratilgan 
qulayliklar, sohada global 
yutuqlar, akademik bilimlar 
almashinuvi muhokama etildi.

O’tkazilgan ilmiy-
amaliy konferensiya jahon 

hamjamiyatining tajribasi va bilimlarini 
birlashtirish, amaliy faoliyat koʻrsatadigan 
akademik dasturlarini ishlab chiqish va 
mahalliy tarmoqlarga joriy qilish bo‘yicha 
qadam tashlashga imkon berdi.

5-6 may kunlari bo l̒ib oʻtgan Universitet 
bitiruvchilarining II Forumini oʻtkazishda 
bitiruvchilarni uyushtirish, ularning salohiyatidan 
yosh avlod shifokorlarini tarbiyalashda unumli 
foydalanish, orttirilgan ijobiy tajribalar almashuvini 
amalga oshirish kabi maqsadlar koʻzda tutildi. 
Tantanalarda universitet maʼmuriyati, kafedra 
mudirlari, faxriy professor-oʻqituvchilar, oliygohni 
turli yillarda tugatgan 1200dan ziyod bitiruvchilari 
ishtirok etdilar. Forumda ishtirokchilarning 
anʼanaviy va onlayn-masofaviy tarzda ishtiroki 
taʼminlandi.

6 may kuni Forum ishining tantanali ochilishida 
universitet rektori Jasur Rizayev nutq soʻzlab 
SamDTUning shonli tarixi va hozirgi davri haqida 
gapirib berdi. Universitet rektori kun tartibidagi 

dolzarb masalalar, erishilgan yutuqlar bilan 
birgalikda universitet jamoasi oldida turgan 
vazifalar, oliygoh nufuzi va xalqaro reytingini 
yanada yaxshilash boʻyicha amalga oshirilayotgan 
hatti-harakatlarni batafsil gapirib berdi.

Soʻngra, universitetni bir guruh bitiruvchilari 
chiqishlar qilib, oʻqigan paytlari va oʻzlarini 
ustoz va murabbiylarini esladilar, tibbiyot fani 
vakillari bo l̒ishlariga yaratilgan shart-sharoitlarga 
shukronalar aytib universitet rahbariyatiga 
yuqori malakali kadrlarni tayyorlaydigan dargoh 
salohiyatini yanada koʻtarish boʻyicha qilinayotgan 
sayi-harakatlar uchun minnatdorchiliklar bildirdilar. 

Forumda bir guruh faxriy pedagog-ustozlarga 
esdalik sovgʻalari 
topshirildi. Barcha 

universitet 
bitiruvchilarininG ii fOrumi 

Samarqand davlat tibbiyot universiteti – Markaziy Osiyoda eng birinchi tibbiyot 
oliygohi hisoblanadi. 1930-yilda asos solingan oliygohni 40 mingdan ziyod 
yuqori malakali mutaxassislar bitirgan, ularning orasida oʻnlab akademiklar, fan 
arboblari, davlat va jamoat arboblarini uchratish mumkin. SamDTU bitiruvchilari 
nafaqat mamlakatimiz sogʻliqni saqlash tizimida, balki yaqin va uzoq xorij 
mamlakatlarida ham oʻz kasblari boʻyicha samarali mehnat qilmoqda.

Qozog i̒ston Respublikasinig Olma-Ota shahridagi Qozog i̒ston Milliy 
Tibbiyot Universitetida (KazMTU) tibbiyot oliy oʻquv yurtlari talabalari 
o r̒tasida “Farmakologiya” fanidan xalqaro olimpiada bo l̒ib o t̒di. 

Fan olimpiadasida Hindiston, Qirgʻiziston, Rossiya, Turkiya, Qozogʻiston, 
Tojikiston, Oʻzbekiston va boshqa mamlakatlardan onlayn va oflayn 
rejimda 3000 dan ortiq ishtirokchi qatnashdi.

Samarqand davlat tibbiyot universitetidan Xalqaro Olimpiadada tibbiyot 
va stomatologiya fakulteti 3-kurs talabalaridan tashkil topgan “Med Hub 
Team” jamoasi ishtirok etdi.

SamDTU talabalari jamoasi 20 ta jamoa bilan jiddiy raqobatda, yuqori 
nazariy va amaliy bilim va koʻnikmalarni namoyish etdi, shuningdek 
Olimpiada hayʼati jamoamizni ingliz tilidagi tibbiy terminologiyani mukammal 
bilishini alohida taʼkidladi. Xalqaro olimpiada natijalariga koʻra talabalarimiz: 
A. Rustamov (jamoa sardori, davolash fakulteti, 331 g.), R. Mamatqulova 
(davolash fakulteti, 331 g.), M. Abduxalilov (davolash fakulteti, 332 g.) , 
Sh.Nasriddinova (davolash fakulteti, 332 g.), N.Normurodov (stomatologiya 
fakulteti, 316 g.) SamDTU “Farmakologiya” kafedrasi mudiri, dotsent 
S.J.Yo l̒dashev rahbarligida faxrli I-oʻringa sazovor bo l̒di. 

Gʻoliblikni qoʻlga kiritgan talabalarimizni va ularning ustozlarini 
tabriklaymiz hamda xalqaro tanlovlarda yangi muvaffaqiyatlar tilaymiz!

SamDTU talabalari - QozMTU 
farmakologiya boʻyicha

xalqaro olimpiada gʻoliblari

bitiruvchilarga esdalik nishonlar hamda bir 
qator bitiruvchilarga “Kasbga sodiqlik uchun”, 
“Universitetga sodiqlik uchun”, “SamMIda 
shakllangan shifokorlar sulolasi” va “Onalar hayoti 
uchun” esdalik medallari topshirildi. Universitetni 
bitirib shifokorlar sulolalariga asos solgan ustozlar, 
shu jumladan akademiklar I.Zokirov, U.Aripov, 
professor U.Vaxobova, M.Axmedov, A.Shamsiyev 
va boshqalarning sog l̒iqni saqlash sohasida 
qilingan xizmatlari alohida qayd etildi. 

Tantanali tadbirda qatnashgan 1963, 1965, 
1966, 1973, 1975, 1976, 1978, 1979, 1984, 1988 
va boshqa yillar bitiruvchilar vakillarini ishtiroki 
alohida eʼtirof etilib, uch avlod uchrashuvi oliygohda 
yuqori malakali tibbiyot mutaxassislarini tayyorlash, 
zaruriy bilim va koʻnikmalarni almashuvini 
taʼminlashdagi oʻrni taʼkidlandi.

Universitet bitiruvchilar bilan munosabatlari yangi 
sahifasini ochgan uchrashuv yakunida bayramona 
konsert dasturi va yangragan dilnavo qoʻshiqlar 
barchaga haqiqiy bayram kayfiyatini olib keldi.

I.M.Sechenov nomidagi Birinchi Moskva davlat tibbiyot 
universitetining Ye.V.Borovskiy nomidagi Stomatologiya institutida 
“XII Ma’ruzachilar Kuni” o‘tkazildi. 

Tadbirda Rossiya Federatsiyasi va MDH mamlakatlarining etakchi 
stomatolog olimlari ishtirok etdilar. Xalqaro master-klassda Samarqand 
davlat tibbiyot universitetining stomatologiya fakulteti kafedralari vakillari 
ham faol ishtirok etdilar.

Xalqaro ilmiy tadbir doirasida SamDTU stomatologiya fakulteti dekani, 
ortopedik stomatologiya kafedrasi mudiri dos. A.Axmedov “Yuz jag’ sohasi 
o’simtalari epidemiologiya va molekulyar biologik xususiyatlari, tuzatish 
usullari, davolash va prognozlash”, bolalar stomatologiyasi kafedra 
mudiri R.Rahimberdiev “Boshlang’ich maktab yoshidagi bolalarda tish 
kariyesini tashxisi va davolashini xususiyatlari”, terapevtik stomatologiya 
kafedrasi mudiri, t.f.d. T.Zoirov “Endodontal-faodontal shikastlanish 
davolash usullarini takomillashtirish” mavzularida mu’ruzalar qildilar. 
SamDTU vakillarining chiqishlari xalqaro master-klass tashkilotchilari va 
ishtirokchilari tomonidan yuqori baholandi. Shuningdek, SamDTU vakillari, 
E.V. Borovskiy nomidagi stomatologiya institutiga tashrif doirasida o‘quv 
jarayonining tashkil qilinishi bilan tanishib chiqdilar hamda ilmiy aloqalarni 
faollashtirish bo‘yicha muzokaralar olib bordilar.

«XII Ma’ruzachilar Kuni»

“shOshilinch terapiyaninG zamOnaviy 
jihatlari”  ilmiy-amaliy kOnferensiyasi

19-may kuni universitetda Turkiya Respublikasining Istanbul 
shahri Tibbiyot fanlari universitetidan akademik mobillik dasturi orqali 
tashrif buyurgan mutaxassislar ishtirokida “Shoshilinch terapiyaning 
zamonaviy jihatlari” mavzusida ilmiy-amaliy konferensiya oʻtkazildi. 

Anjumanda SamDTU klinik kafedralar xodimlari, magistratura 
rezidentlari, klinik ordinatorlar, universitet klinikalari xodimlari ishtirok 
etdilar. Konferensiyaning ochilishida Yevrosiyo salomatlik va ijtimoiy 
fanlar ilmiy-tadqiqot markazi direktori, Tibbiyot fanlari universitetining 
Klinik psixologiya kafedrasi mudiri prof. Ainur Feyzioglu va SamDTU 
farmakologiya kafedrasi mudiri dots. Soatboy Yoʻldoshev qutlov soʻzlarida 
ikki oliy oʻquv yurti oʻrtasidagi ikkala tomonlama manfaatli hamkorlik, 
xususan raqobatbardosh tibbiyot kadrlarini tayyorlash va oʻzaro tajriba 
almashishni taʼkidladilar. Chiqishlarda rektor Jasur Rizayev tashabbusi 
bilan jadal hamkorlikning rivojlanayotganligi alohida taʼkidlandi.

Konferensiyada Tibbiyot fanlari universiteti yetakchi mutaxassislari 
– “Maxsus guruhlarda jarohatlarni davolash (homiladorlar, bolalar 
va keksalar)” dots. Songul Aracha, “Qon ketishida dori vositalar 
bilan davolash” dots. Merve Kabasakal Iltera, “Tez yordam boʻlimida 
jarohatlarning ultratovush tekshiruvi” prof. Serkan Emre Eroglu, 
“Servikal umurtqa pogʻonasi shikastlangan bemorlarda havo yoʻllarining 
oʻtkazuvchanligini taʼminlash” dots. Mehmet Terjana, “Kompleks havo 
yoʻllarini boshqarish boʻyicha hisobot: uygʻoq paytida intubatsiya” dots. 
Mehmet Yilmaz maʼruzalari tinglandi.

Maʼruzalar Turkiya sogʻliqni saqlash tajribasidan amaliy ishlarning 
taqdimot materiallari bilan hamohang olib borildi va anjumanning 
barcha ishtirokchilarida katta qiziqish uygʻotdi.

Ilmiy-amaliy anjuman yakunida turkiyalik hamkasblarga maʼruzalar 
uchun minnatdorchilik bildirilib, kelgusida ilmiy forumlar, mahorat 
darslarini oʻtkazish boʻyicha kelishildi.

pOlsha universitetlari bilan 
hamkOrlikninG yanGi bOsqichi

Joriy yilning 26-aprel kuni Oʻzbekiston va Polsha Respublikalarining  
oliy taʼlim muassasalari rektorlarining forumi boʻlib oʻtdi. 

Ushbu Forum doirasida 28-aprel kuni universitetga Polshaning 
qator oliy ta’lim muassasalari rektorlari hamda xalqaro IREG - 
Akademik reytinglar tashkilotining ekspertlari tashrif buyurishdi. Tashrif 
doirasida universitetning Polsha oliy o‘quv yurtlari bilan hamkorligini 
rivojlantirishga qaratilgan turli muzokaralar o‘tkazildi.

Xususan Sileziya tibbiyot universiteti rektori Tomasz Szczepański va Slupskdagi 
Pomorsk Akademiyasi rektori Zbigniew Osadowskiylarning  universitetimiz rektori 
Jasur Rizayev bilan ikki tomonlama muzokaralari bo‘lib o‘tdi.

Mazkur muzokaralar natijasida universitetimiz va Polsha oliy oʻquv 
yurtlari oʻrtasida kadrlar tayyorlash, hamkorlikda ilmiy tadqiqotlar 
olib borish, shuningdek, oʻqituvchilar va talabalarning akademik 
almashinuvini yoʻlga qoʻyish boʻyicha kelishib olindi, shuningdek 
Samarqand davlat tibbiyot universiteti va Pomorsk Akademiyasi 
oʻrtasida hamkorlik memorandumi imzolandi.  

Polshaning 9 ta oliy ta’lim muassasalari vakillarining universitetga 
tashrifi doirasida “Study in Poland” (“Polshada oʻqish”) taʼlim yarmarkasi 
boʻlib oʻtdi. Unda Samarqand davlat tibbiyot universitetining akademik 
litseyi, tibbiyot kollejlari, Abu Ali ibn Sino nomidagi jamoat salomatligi 
texnikumlari va umumtaʼlim maktablarining 3,000 dan ortiq bitiruvchilari 
katta qiziqish bilan ishtirok etdilar. 

Yarmarkada Polsha oliygohlari tomonidan xorijiy talabalarga 
moʻljallagan taʼlim dasturlari taqdimoti oʻtkazildi. Hozirgi kunda 
mamlakatimiz yoshlarining Polshada taʼlim olishlari, u yerda talabalar 
uchun ajratilgan mukofotlarga ega boʻlish imkoniyatlarining mavjudligi 
juda quvonarli holdir.

GyOnGbuk milliy universiteti 
deleGatsiyasininG tashrifi 

25 aprel kuni universitetga Koreya Respublikasi Kenbuk 
Milliy universitetining Chilg‘oq klinikasi Rossiya Federatsiyasi 
va MDH davlatlari bilan ishlash sektori rahbari Son Xe Ryong 
boshchiligidagi delegatsiya tashrif buyurdi.

Gyongbuk Milliy universitetining Chilgok klinikasi ilmiy salohiyati 
bo‘yicha eng kuchli tibbiyot muassasalaridan biri sifatida har yili 
dunyoning 15 davlatidan 80 dan ortiq xorijiy tibbiyot stajyorlari bilan 
tibbiyotni rivojlantirish, taʼlim va ilmiy tadqiqotlar sohasida hamkorlik 
qiladi. Shifokorlar, hamshiralar, klinik tadqiqotlar bo‘yicha mutaxassislar, 
reabilitatsiya terapevtlari va sog‘liqni saqlashni boshqarish bo‘yicha 
mutaxassislar uchun amaliyot o‘tash imkoniyatlari mavjud. Gyongbuk 
Milliy universiteti Chilgok klinikasining har bir bo‘limi o‘z o‘quv dasturini 
taklif qiladi.

Delegatsiya aʼzolarini universitetimiz rektori Jasur Rizayev qabul qildi. 
Do‘stona ruhda o‘tgan muzokaralarda ikki tomonlama hamkorlikning 
holati va yo‘nalishlari, aloqalarni faollashtirish yo‘llari muhokama qilindi. 
Chilg‘oq klinikasi vakillari samimiy qabul uchun minnatdorchiliklarini 
bildirib, SamDTU bilan o‘zaro manfaatli hamkorlikni rivojlantirishdan 
manfaatdor ekkanliklari taʼkidlab o‘tdilar.

Muzokaralar yakunida delegatsiya aʼzolariga esdalik sovg‘alari 
topshirildi.

turkiyaninG sOG‘liq bilimlari universiteti bilan 
hamkOrlikda urOlOGiya va xirurGik bemOrlarni 

davOlash bO‘yicha kOnferensiyasi O‘tdi
28-29 aprel kunlari universitetga Turkiya Respublikasi Sogʻliq 

bilimlari universiteti delegatsiyasi akademik mobillik dasturi bilan 
tashrifi amalga oshirildi.

Mazkur tashrif doirasida 1-son davolash fakulteti urologiya va 
tibbiy pedagogika, xalq tabobati va OHI fakulteti umumiy xirurgiya 
kafedralari tomonidan SamDTU koʻp tarmoqli klinikasida professor-
oʻqituvchilar, klinika xodimlari va talabalar ishtirokida “Urologiya va 
xirurgik bemorlarni davolashning zamonaviy jihatlari” ilmiy-amaliy 
konferensiyasi tashkil etildi.

Konferensiyada Turkiyaning Sogʻliq bilimlari universiteti urologiya 
kafedrasi professori Dr. Ahmet Yaser Musulman oʻgʻli, Dr. Nurettin 
Cem Coʻnmaz va dotsenti Dr. Serdar Arisanlar maʼruzalar qildilar. 
Chiqishlarda zamonaviy urologiya va xirurgiyaning masalalari, 
bemorlarni davolash boʻyicha ilgʻor tajribalar va eng zamonaviy usullar 
oʻrin oldi. Ilmiy-amaliy konferensiyasida ishtirokchilar tomonidan 
barcha berilgan savollarga notiqlar batafsil javoblarni qaytardilar.

Anjuman yakunida Universitet professor-oʻqituvchilari va talabalari 
tomonidan Turkiya Respublikasi Sogʻliq bilimlari universiteti vakillariga 
qilingan maʼruzalar uchun minnatdorchilik bildirildi.

 “ipak yo‘lida minimal invaziv xirurgiya” 

i-Bahorgi kongressi o‘tkazildi
27-29 aprel kunlari Samarqandda Osiyo endoskopik va 

laporoskopik xirurglar jamiyati (ELSA)ning “Ipak yoʻlida minimal 
invaziv xirurgiya” mavzusidagi I bahorgi kongressi oʻtkazildi.

Kongressga Malaziya, 
Singapur, Yaponiya, Fillipin, 
Janubiy Koreya, Pokiston, BAA, 
Hindiston, Qatar, Oman, Turkiya 
singari 40 dan ortiq davlatdan 
yuqori malakali xirurglar, ELSA 
aʼzolari, shuningdek, 400 
nafardan ortiq Oʻzbekistonlik 
va qoʻshni davlatlardan kelgan 
shifokor jarrohlash, shu soha 
vakillari ishtirok etdi.

Xalqaro anjuman doirasida 
27 aprel kuni universitetning 
ixtisoslashgan bolalar xirurgik 
klinikasida “Laporoskopik 
mahoratlar va egiluvchan 
endoskopiya” mavzusida 
seminar, amaliy mashgʻulotlar 
va mahorat saboqlari oʻtkazildi. 
Yuqori malakali xirurglar 
tomonidan murakkab jarrohlik 
amaliyotlari koʻrgazmali tarzda 
bajarildi.

28 aprel kuni esa Samarqand 
xalqaro turistik markazida xalqaro 
kongressning ochilish marosimi 
oʻtkazildi. Unda Respublika 
sogʻliqni saqlash vazirligi, 
Samarqand viloyati hokimligi, 
Samarqand davlat tibbiyot 
universiteti va Osiyo endoskopik 
va laporoskopik xirurglar jamiyati 
(ELSA) vakillari soʻzga chiqib, 
Markaziy Osiyoda ilk bor tashkil 
etilayotgan mazkur xalqaro forum 
mamlakatimizda keyingi yillarda 
tibbiyot sohasiga qaratilayotgan 
ulkan eʼtibor samarasi oʻlaroq 
aholiga zamonaviy tibbiy xizmat 
koʻrsatish sifati va darajasini 
oshirishga xizmat qilishini 
taʼkidladi.

Kongress rasmiy tantanalarida 
uning Faxriy prezidenti, 
samarqandlik taniqli jarroh, 

professor Azamat Shamsiyev 
oʻz qutlov soʻzida Oʻzbekistonda 
ilk bor Osiyo endoskopik 
va laporoskopik xirurglar 
jamiyatining kongressi oʻtkazilishi 
mamlakatimiz tibbiyoti uchun 
tarixiy ahamiyatga ega ekanligini 
taʼkidlab oʻtdi.

Kongressning sessiyalarida 
oshqozon ichak traktining yuqori 
qismi xirurgiyasi, egiluvchan 
endoskopiya, gepatobiliar 
xirurgiya, kolorektal xirurgiya, 
korin devori xirurgiyasi, 
videoassistenlik torakal 
xirurgiya, minimal invaziv bolalar 
xirurgiyasi, bariatrik xirurgiya, 
robot xirurgiya yutuqlarining 
ilmiy yoʻnalishlari taniqli olim va 
professorlar oʻz maʼruzalari bilan 
ishtirok etmoqda.

Anjumanda mamlakatimizda 
endoskopik laparoskopiya 
sohasida erishilgan yutuqlari 
boʻyicha ham maʼruzalar tinglandi. 
Samarqand ixtisoslashgan bolalar 
xirurgiyasi markazida zamonaviy 
usulda oʻtkazilayotgan operatsiya 
jarayoni onlayn kuzatilib, interfaol 
usulda muhokama qilindi.

Samarqandlik jarrohlar 2016 
yilda mazkur jamiyatga aʼzo 
boʻlgan va ELSAning navbatdan 
tashqari bahorgi anjumanini 
yurtimizda, Samarqandda 
oʻtkazishi mamlakatimiz tibbiyoti 
uchun juda katta samara 
beradi. Bugun dunyo tibbiyotida 
kaminvaziv usulda operatsiya 
qilish keng ommalashmoqda 
va bu tibbiyotning kelajagi 
hisoblanadi. Oʻzbekistonda 
ham mazkur soha rivojlanib 
borayotgani quvonarli.

“til. ta‘lim. madaniyat” XVii Xalqaro 
ilmiy-amaliy konferensiyasi

2023-yilning 22-25-may kunlari universitet tomonidan Kursk 
davlat tibbiyot universiteti hamda Abu Ali Ibn Sino nomidagi 
Tojikiston davlat tibbiyot universiteti bilan hamkorlikda KDMU-
88 yilligi hamda Oʻqituvchi va murabbiy Yiliga bagʻishlangan 
“Til. Taʼlim. Madaniyat” XVII Xalqaro ilmiy-amaliy elektron 
konferensiyasi oʻtkazdi.

Konferensiyaning asosiy 
maqsadlari til, madaniyat va maorif 
sohasida ilmiy-tadqiqot faoliyatini 
rivojlantirishga koʻmaklashish 
hamda tajriba va yangi gʻoyalar 
almashish, shuningdek, taʼlim 
sifatini oshirish va chet tili fanlarni 
oʻqitishni muhokama qilish boʻldi. 
Konferensiya anʼanaviy va onlayn 
tarzda oʻtkazildi.

Xalqaro konferensiyaning 
ochilishida soʻzga chiqqan rektor 
Jasur Rizayev tibbiyot oliy oʻquv 
yurtlarida taʼlimning gumanitar 
poydevorni ommalashtirish, xorijiy 
tillarni oʻrganishning xalqaro 
aloqalarni qoʻllab-quvvatlashdagi 
ahamiyatini taʼkidladi hamda 
Kursk davlat tibbiyot universiteti 
jamoasini 88-yillik yubiley bilan 
muborakbod etdi.

Konferensiya doirasida yalpi 
majlislar, seksiyalar, davra 
suhbatlari, mahorat darslari 
va muhokamalar oʻtkazildi. 
Anjumanda til, madaniyat 
va taʼlimga oid keng koʻlamli 
masalalar muhokama qilindi. 
Shu jumladan, madaniyatlararo 
muloqot muammolari, tillarni 
oʻqitish metodikasi, lingvistik 
antropologiya va sotsiolingvistika 
masalalari, shuningdek, tilning 
madaniy merosini saqlash va 
targʻib qilish. Ishtirokchilar oʻz 
ilmiy ishlarini taqdim etish, 
dolzarb masalalarni muhokama 
qilish va oʻz tajribalari bilan 
oʻrtoqlashish imkoniga ega 
boʻldilar. Bundan tashqari, 
konferensiya turli mamlakatlar 
va ularning madaniyati, olimlari 
va oʻqituvchilari oʻrtasida aloqa 
oʻrnatish va tajriba almashish 
uchun maydon boʻldi.

Samarqand davlat tibbiyot 

universiteti vakillarini 
chiqishlarida tillarni oʻrganishga 
alohida eʼtibor qaratilayotgani 
kabi bu sohalardagi muammolar 
ham tibbiyot xodimlari uchun 
muhim mahorat ekanligi, tibbiyot 
universitetida tillarni oʻrganish bir 
nechta maqsadlarga ega ekanligi. 
Shu jumladan, birinchidan, bu 
talabalarga rus va chet tillarida 
oʻquv materiali va maʼruzalarni 
yaxshiroq tushunish imkonini 
beradi, ikkinchidan, tillarni bilish 
tibbiyot xodimlariga boshqa 
tillarda gapiradigan bemorlar 
bilan muloqot qilishda yordam 
beradi. Bu, ayniqsa, bemorlarga 
tarjimon kerak boʻlishi mumkin 
boʻlgan koʻp tilli mamlakatlarda 
juda muhimdir. Tillarni bilish chet 
ellik hamkasblar bilan ishlashda 
va boshqa mamlakatlar tibbiyot 
mutaxassislari bilan tajriba 
almashishda ham foydali boʻlishi 
mumkin. Chiqishlarda tibbiyot 
universitetida tillarni oʻrganish 
talabalarga boshqa mamlakat 
bemorlarning madaniy farqlari 
va anʼanalarini yaxshiroq 
tushunishga yordam berish 
hamda madaniyatlararo muhitda 
ishlashga yaxshiroq moslashish 
va boshqa mamlakatlardan 
kelgan bemorlarning madaniy 
qadriyatlarini hurmat qilish 
imkonini berishi alohida 
taʼkidlandi.

“Til. Madaniyat. Taʼlim” xalqaro 
ilmiy-amaliy konferensiyasi 
tilshunoslik, madaniyatshunoslik 
va taʼlim sohasidagi muhim voqea 
boʻlib, u olim va oʻqituvchilarga 
oʻzaro tajriba va fikr almashish, 
dolzarb muammolarni hal etishda 
yangicha yondashuvlarni topish 
imkonini beradi.

ilmiy nashrlarning zamonaviy talablari 
bo‘yicha seminar

2-may kuni universitetning yangi binosi 
majlislar zalida professor-oʻqituvchilar, 
doktorantlar va izlanuvchilar ishtirokida 
nashriyot faolligini oshirishga bagʻishlangan 
seminar boʻlib oʻtdi.

Seminarni ochgan universitet Ilmiy-pedagogik 
kadrlar tayyorlash bo l̒imi boshlig i̒ A.Kim 
seminarning dolzarbligini taʼkidlab, universitet 
reytingini oshirishda universitet xodimlarining 
ilmiy ishlari muhimligini taʼkidladi. Seminarda 
Ta l̓im, fan va innovatsiyalar akademiyasi direktori, 
“Research Focus” xalqaro ilmiy jurnali bosh 
muharriri Sardorjon Saloidinov maʼruzachi sifatida 
ishtirok etdi. Mahorat darsi davomida, maʼruzachi 
ilmiy jurnallar va ma l̓umotlar bazalari bilan ishlash, 
Scopus ma l̓umotlar bazasiga kiritilgan jurnallarda 
ilmiy maqolalarni tayyorlash va rasmiylashtirish 
xususiyatlarini batafsil tushuntirib berdi hamda 

“yirtqich” jurnallarni aniqlash usullariga alohida 
toʻxtalib oʻtdi.

Seminar ochiq muloqot tarzida oʻtkazildi, 
maʼruzachi ishtirokchilar tomonidan berilgan 
barcha savollar boʻyicha atroflicha tushuntirishlar 
berdi.

Samdtu rttm xodimlari Xitoy farmatsevtika 
universitetiga tashrif buyurishdi.

Samarqand davlat tibbiyot universiteti 
Raqamli ta’lim texnologiyalari markazi 
xodimlari 11-may kuni Xitoy Farmatsevtika 
universiteti (XFU) ga tashrif buyurishdi.

Tashrif davomida SamDTU RTTM boshlig’i 
Lazizbek Shukurov hamda XFU Axborot 
qurilishini boshqarish idorasi direktor 
o‘rinbosari Yuan Quan bilan uchrashuv bo‘lib 
o‘tdi. Ucharashuv davomida ta’lim jarayonini 
raqamlashtirish bo‘yicha bir nechta muhim 
masalalar Xitoy Farmatsevtika universiteti 
misolida ko‘rib o‘tildi.

— XFU ta’lim jarayoni to‘liq raqam lash-
tirilgan bo‘lib, birinchi navbatda kampus 
hududidagi simli tarmoq to‘liq simsiz 
tarmoqga almashtirilgan. O‘quv xonalariga 
integrallashgan video kameralar, onlayn dars 
jadvallari, avtomatlashtirilgan davomat tizimi va 
ularni monitoring qilish uchun kerakli internet 
qurilmalari o‘rnatilgan. Onlayn dars jarayonlarini 
yozib olish va saqlash hamda boshqa raqamli 
tizimlar uchun 600 TB serverlar, bundan 
tashqari o‘qituvchilarning shaxsiy serverlarini 

o‘rnatish uchun sharoit qilingan. Shuningdek 
20 mingta talaba uchun 4 ming ta Wi-Fi nuqta, 
200 GB/s (100 GB/s zaxira uchun) tezlikdagi 
internet tashkil etilganligi shular jumlasidandir 
— dedi direktor o‘rinbosari Yuan Quan.

Yuan Quan — bu imkoniyatlarni yaratishdan 
asosiy maqsad professor-o‘qituvchilar hamda 
talabalarni mustaqil izlanishi va o‘z ustida 
ishlashiga imkoniyatlar yaratishdir. Qolaversa 
hozirgi vaqtda sifatli ta’limni tashkil etishda 
raqamli texnologiyalarning roli juda muhimdir. 

“ilmli ayol - jamiyat 
ko‘zgusi” shiori ostida 

“XXi asr ayoli” xotin-qizlar 
festivali

12-may kuni Oliy taʼlim, fan va 
innovatsiyalar vazirligi, Oila va xotin-qizlar 
qoʻmitasi, Samarqand viloyati hokimligi 
hamkorligida “Ilmli ayol — jamiyat 
koʻzgusi” shiori ostida “XXI asr ayoli” 
xotin-qizlar Festivali boʻlib oʻtdi. 

Mazkur tadbirda respublika OTM xotin qizlar 
masalalari boʻyicha rektor maslahatchilari, 
Samarqand viloyati OTM olima ayollari, 
shu jumladan Samarqand davlat tibbiyot 
universiteti xotin qizlari, olimalari ishtirok 
etdilar.

Festivalda Oʻzbekiston Respublikasi senati 
raisi T.K.Norbayeva online tarzda festival 
ishtirokchilariga tabrik, fikrlari hamda murojaati 
video xabar orqali yetkazildi. Maʼruzachilar 
tomonidan mamlakatimizda Uchinchi 
Renessans davrida xotin-qizlarni qo‘llab 
quvvatlash borasida amalga oshirilayotgan 
islohotlar, olima ayollar uchun yaratilgan 
imkoniyatlar, xotin-qizlarning jamiyatda va ilm-
fan taraqqiyotidagi faolligini oshirish masalalari, 
hadislarda ayollarga munosabatning 
ifodalanishi, xotin-qizlarga nisbatan tazyiq 
va zoʻravonliklarning kelib chiqish sabablari 
hamda ularning oldini olish mexanizmlari kabi 
masalalar toʻgʻrisida batafsil toʻxtalib o‘tilib, 
tahliliy maʼlumotlar asosida fikrlar bildirildi.

Shuningdek, festival doirasida milliy liboslar 
podiumi, konsert dasturi va ishtirokchilar 
oʻrtasida “Velo Lady” sport musobaqasi 
oʻtkazildi.

talaba-yOshlarimiz har sOhada peshqadam
Oʻzbekiston Respublikasi Oliy taʻlim, fan va innovatsiyalar vazirligi, Madaniyat va turizm vazirligi, 

Yoshlar ishlari agentligi hamkorligida 160 tadan ortiq oliy taʼlim muassasalari oʻrtasida oʻtkazilgan 
“Talabalar teatr studiyalari” respublika koʻrik-tanlovining 2023-yilgi mavsum final bosqichi joriy yilning 
25-26-may kunlari Fargʻona viloyatida joylashgan Fargʻona rus drama teatri sahnasida boʻlib oʻtdi!

Eng quvonarlisi, mazkur koʻrik-tanlovning 
final bosqichida ilk bor qatnashgan Samarqand 
davlat tibbiyot universitetining “Abu Ali ibn Sino 
izdoshlari” talabalar teatr studiyasi jamoasi finalda 
9 ta oliy ta l̓im muassasalari (Toshkent davlat 
agrar universiteti, Samarqand davlat universiteti 
Kattaqoʻrgʻon filiali, Xalqaro islom akademiyasi, 
Fargʻona politexnika instituti, Toshkent tibbiyot 
akademiyasi Urganch filiali, Shahrisabz davlat 
pedagogika instituti, Namangan davlat universiteti, 
Toshkent tibbiyot akademiyasi, Toshkent davlat 
texnika universiteti) bilan teatr sahnasida bellashib, 
faxrli 1-oʻringa sazovor bo l̒di.

SamDTU “Ibn Sino izdoshlari” talabalar teatr 
studiyasi jamoasi finalda turk dramaturgi Tunjar 
Jo j̒anoʻg l̒i qalamiga mansub “Koʻchki” (psixologik 
drama) spektaklini namoyish etib, tomoshabinlar 
va hakamlar tomonidan 2023-yil mavsumining 
“Eng yaxshi spektakl” nominatsiyasi bilan alohida 
eʼtirof etildi.

SamDTU jamoasi va talabalariga gʻalaba 
muborak bo l̒sin!

SAMDTU “IBN SINO IZDOSHLARI” 
TALABALAR TEATR

STUDIYASI JAMOASIGA
Quchoq ochib kutar omad yo l̒ingizdan,
Yulduzchalar porlar oʻngu so l̒ingizdan,
Nurli yo l̒da yonmoq kelar qo l̒ingizdan,
“Ibn Sino izdoshlari” omon bo l̒ing!

Vatan deya yonsin joʻshib yuragingiz,
Sutdan oqdir orzu, niyat, tilagingiz,
Shu vatanda bordir sizning keragingiz,
“Ibn Sino izdoshlari” omon bo l̒ing!

Ustozlarning oʻgitlari sizga  qanot, 
Nurli yo l̒da kerak erur sabru sabot, 
Shunda ogʻu emas, bolni tutar hayot, 
“Ibn Sino izdoshlari” omon bo l̒ing!

Quloq tuting yonib turgan dil ahdiga,
Tugʻyonlari to l̒qin urgan dil shaxdiga,
Xizr nazar qilgan baxtli el baxtiga, 
“Ibn Sino izdoshlari” omon bo l̒ing!

Madadbek Joʻraboyev
2-son Davolash ishi fakulteti 

320-guruh talabasi

O. Muratov

A. Amonov

O.Axmedov

G’.U.Lutfullayev, 
S.A.Karabayev, 

A.A.Axmedov, J.F.Kadirov, 
B.E.To‘xtarov, F.A.Daminov, 

S.E.Mamaradjabov, 
N.M. Shavazi, O.A.Xamidov

SamDTU Onkologiya kafedrasida 2023-yil 1-iyun kuni soat 
11:00 da Onkologiya fanidan 2-son Davolash ishi fakultetinig 
506-510 guruh talabalari uchun ochiq ma’ruza boʻlib oʻtadi.
Mavzu: «Limfomalar. Epidemiologiyasi, etiopatogenezi, 
klassifikatsiyasi, bosqichlar, klinikasi, diagnostikasi, differensial 
diagnostikasi, davolash usullari va profilaktikasi».
Ma’ruzachi: PhD., dotsent v.v.b. Sh.Sh.Shaxanova.
Manzil: Onkologiya kafedrasi ma’ruzalar zali.
Taklif qilinganlar: Magistr va klinik ordinatorlar, oʻquv boʻlimi, 
kafedra oʻqituvchilari va barcha qiziquvchilar.
Kafedra mudiri: PhD. X.U.Ortikova. 

SamDTU 4-son ichki kasalliklar kafedrasida Ichki kasalliklar 
fanidan 2023-yil 1-iyun kuni soat 11:10 da 2-son Davolash ishi 
fakultetining 310-314 guruh talabalari uchun ochiq ma’ruza 
boʻlib oʻtadi. 
Mavzu: «Aritmiyalar. Etio-patogenez klinik diagnostikasi, asora-
ti va davolash usullari. EKG-tahlili».
Ma’ruzachi: PhD. J.A.Ismailov. 
Manzil: 4-son ichki kasalliklar kafedrasi ma’ruzalar zali.
Taklif qilinganlar: Kafedra xodimlari, klinik ordinatorlar, magis-
trlar va dekanat xodimlari. 
Kafedra mudiri: PhD. J.A.Ismailov.

SamDTU 1-son xirurgik kasalliklar kafedrasida Xirurgiya 
fanidan 2023-yil 1-iyun kuni soat 12:30 da 2-son Davolash ishi 
fakultetinig 421-425 guruh talabalari uchun ochiq ma’ruza 
boʻlib oʻtadi.
Mavzu: «O‘t tosh kasalligi va uning asoratlari».
Ma’ruzachi: PhD., dotsent I.A.Arziyev.
Manzil: 1-son xirurgik kasalliklar kafedrasi ma’ruzalar zali.
Taklif qilinganlar: Magistratura rezidentlari va klinik 
ordinatorlar, oʻquv boʻlimi, kafedra oʻqituvchilari va barcha 
qiziquvchilar.
Kafedra mudiri: T.f.d., professor Z.B.Kurbaniyazov.

SamDTU Ichki kasalliklar propedevtikasi kafedrasida 2023-
yil 2-iyun kuni soat 08:00 da Ichki kasalliklar propedevtikasi 
fanidan 1-son Davolash ishi fakultetining 230-232 guruh 
talabalari uchun ochiq ma’ruza boʻlib oʻtadi.
Mavzu: «Yurak auskultatsiya. Asosiy va qo‘shimcha eshitish 
nuqtalari. I va II ton xususiyatlari, III va IV ton paydo bo‘lish 
mexanizmi. Yurak shovqinlari tasnifi».
Ma’ruzachi: T.f.d., dotsent S.X.Yarmuxamedova.
Manzil: Ichki kasalliklar propedevtikasi kafedrasi ma’ruzalar 
zali.
Taklif qilinganlar: Kafedra assistentlari, boʻlim vrachlari, oʻquv 
boʻlimi va barcha qiziquvchilar.
Kafedra mudiri: T.f.d., dotsent S.X.Yarmuxamedova.

SamDTU Patologik fiziologiya kafedrasida 2023-yil 2-iyun kuni 
soat 08:00 da Patologik fiziologiya fanidan 2-son Davolash 
ishi fakultetining 226-230 guruh talabalari uchun ochiq 
ma’ruza oʻtkaziladi.
Mavzu: «Immunitet patologiyasi».
Ma’ruzachi: T.f.n., dotsent D.S.Xaydarova.
Manzil: Patofiziologiya kafedrasi ma’ruzalar zali.
Taklif qilinganlar: Kafedra assistentlari, oʻquv boʻlimi vakillari 
va barcha qiziquvchilar.
Kafedra mudiri: T.f.d., professor G.U.Samiyeva.

SamDTU Nevrologiya kafedrasida 2023-yil 2-iyun 
kuni soat 10:00 da Nevrologiya fanidan Pediatriya 
fakultetining 521-522 guruh talabalari uchun ochiq 
ma’ruza boʻlib oʻtadi.
Mavzu: «Сосудистые заболевания головного мозга».
Ma’ruzachi: S.D.Asfandiyarova nomidagi Qozog‘iston davlat 
tibbiyot universiteti Nevrologiya kafedrasi mudiri t.f.d., 
professor S.T.Tursunbekova.
Manzil: Nevrologiya kafedrasi ma’ruzalar zali.
Taklif qilinganlar: Kafedra assistentlari, oʻquv boʻlimi va barcha 
qiziquvchilar.
Kafedra mudiri: T.f.d., professor A.T.Djurabekova.

SamDTU DKTF fakultetinig Xirurgiya, endoskopiya va 
anesteziologiya-reanimatologiya kafedrasida 2023-yil 3-iyun 
kuni soat 11:40 da Xirurgiya fanidan ochiq ma’ruza boʻlib 
oʻtadi.
Mavzu: «Me’da va 12 barmoq ichak yara kasalligi. 
Etiopatogenezi. Tasnifi. Klinikasi. Differensial diagnostikasi. 

Davolashda hozirgi zamon konservativ va xirurgik usullar».
Ma’ruzachi: T.f.n., dotsent M.T.Achilov.
Manzil: RShTYoIM Samarqand filialining majlislar zali.
Taklif qilinganlar: Barcha klinik ordinatorlar, magistratura 
rezidentlari, vrach-tinglovchilar, xirurglar va qiziquv-
chi-xohlovchilar.
Kafedra mudiri: T.f.n. N.A.Qurbonov. 

SamDTU Nevrologiya kafedrasida 2023-yil 5-iyun kuni soat 
10:00 da Nevrologiya fanidan Pediatriya fakultetining 521-
522 guruh talabalari uchun ochiq ma’ruza boʻlib oʻtadi.
Mavzu: «Эпилепсия, судорожный синдром, особенности в 
детском возрасте».
Ma’ruzachi: T.f.d., professor A.T.Djurabekova.
Manzil: Nevrologiya kafedrasi ma’ruzalar zali.
Taklif qilinganlar: Kafedra assistentlari, oʻquv boʻlimi va barcha 
qiziquvchilar.
Kafedra mudiri: T.f.d., professor A.T.Djurabekova.

SamDTU 1-son xirurgik kasalliklar kafedrasida Xirurgiya 
fanidan 2023-yil 5-iyun kuni soat 12:30 da 1-son Davolash ishi 
fakultetining 401-405 guruh talabalari uchun ochiq ma’ruza 
boʻlib oʻtadi.
Mavzu: «Jigar xirurgik kasalliklari».
Ma’ruzachi: PhD., dotsent K.E.Raxmanov.
Manzil: 1-son xirurgik kasalliklar kafedrasi ma’ruzalar zali.
Taklif qilinganlar: Magistratura rezidentlari va klinik 
ordinatorlar, oʻquv boʻlimi, kafedra oʻqituvchilari va barcha 
qiziquvchilar
Kafedra mudiri: T.f.d., professor Z.B.Kurbaniyazov.

SamDTU Ichki kasalliklar propedevtikasi kafedrasida 2023-
yil 5-iyun kuni soat 13:10 da Ichki kasalliklar propedevtikasi 
fanidan 1-son Davolash ishi fakultetining 211-215 guruh 
talabalari uchun ochiq ma’ruza boʻlib oʻtadi.
Mavzu: «Yurak qon-tomir tizimi tekshirish usullari. So‘rab-sur-
ishtirish. Ko‘zdan kechirish. Yurakning palpatsiya va perkussiya 
maqsadi, texnikasi».
Ma’ruzachi: Katta o‘qituvchi F.Yu.Nazarov.
Manzil: Ichki kasalliklar propedevtikasi kafedrasi ma’ruzalar 
zali.
Taklif qilinganlar: Kafedra assistentlari, boʻlim vrachlari, oʻquv 
boʻlimi va barcha qiziquvchilar.
Kafedra mudiri: T.f.d., dotsent S.X.Yarmuxamedova.

SamDTU 2-son otorinolaringologiya kafedrasida 
Otorinolaringologiya fanidan 2023-yil 6-iyun kuni soat 11:00 
da 2-son Davolash ishi fakultetinig 511-515 guruh talabalari 
ucun ochiq ma’ruza boʻlib oʻtadi.
Mavzu: «O‘tkir va surunkali o‘rta otitlar diagnostika va 
davolashda zamonaviy yondashish».
Ma’ruzachi: T.f.n. dotsent J.A.Xatamov. 
Manzil: 2-son otorinolaringologiya kafedrasi ma’ruzalar zali.
Taklif qilinganlar: Magistr va klinik ordinatorlar, oʻquv boʻlimi, 
kafedra oʻqituvchilari va barcha qiziquvchilar.
Kafedra mudiri: T.f.d., professor M.T.Nasretdinova.

SamDTU 1-son xirurgik kasalliklar kafedrasida Xirurgiya 
fanidan 2023-yil 7-iyun kuni soat 12:30 da 1-son Davolash ishi 
fakultetining 431-435 guruh talabalari uchun ochiq ma’ruza 
boʻlib oʻtadi.
Mavzu: «Postxolesistektomik sindrom».
Ma’ruzachi: T.f.d., professor Z.B.Kurbaniyazov.
Manzil: 1-son xirurgik kasalliklar kafedrasi ma’ruzalar zali.
Taklif qilinganlar: Magistratura rezidentlari va klinik 
ordinatorlar, oʻquv boʻlimi, kafedra oʻqituvchilari va barcha 
qiziquvchilar.
Kafedra mudiri: T.f.d., professor Z.B.Kurbaniyazov.

SamDTU Ichki kasalliklar kafedrasida Ichki kasalliklar fanidan 
2023-yil 12-iyun kuni soat 10:05 da Tibbiy profilaktika jamoat 
salomatligi va tibbiy biologiya fakultetining 305-307 guruh 
talabalari uchun ochiq ma’ruza bo‘lib o‘tadi.
Mavzu: «Pielonefritlar. Etiologiyasi, tasnifi, patogenezi, klinik 
belgilari va zamonaviy tashxislash mezonlari».
Ma’ruzachi: PhD., dotsent v.v.b. A.A.Nasirova. 
Manzil: Ichki kasalliklar kafedrasi ma’ruzalar zali.
Taklif qilinganlar: Kafedra assistentlari, bo’lim vrachlari, o‘quv 
bo‘limi va barcha qiziquvchilar.
Kafedra mudiri: PhD., dotsent Z.B.Babamuradova.

SamDTU Endokrinologiya kafedrasida 2023-yil 08-09 iyun 
kunlari soat 10:05 da Endokrinologiya fanidan ochiq maʼruza 
bo‘lib o‘tadi.
Mavzu: «Ранние нарушения углеводного обмена» в 
нескольких вариантах (скрининг и диагностика; 
диагностика и эпидемиология; подходы к терапии). 
«Беременность высокого риска: Сахарный диабет».
Maʼruzachi: T.f.n., dotsent I.A.Barsukov.
Manzil: Endokrinologiya kafedrasi ma’ruzalar zali.
Taklif qilinganlar: Tibbiy pedagogika, oliy hamshiralik ishi va 
xalq tabobati fakultetining 4-bosqich talabalari, Endokrinologi-
ya kafedrasi klinik ordinatorlari, magistratura rezidentlari va 
dekanat xodimlari.
Kafedra mudiri: PhD. G.Sh.Negmatova.

SamDTU 3-Pediatriya va tibbiy genetika kafedrasida Tibbiy 
genetika fanidan 2023-yil 12-iyun kuni soat 11:00 da 2-son 
Davolash ishi fakultetinig 315-319 guruh talabalari ucun ochiq 
ma’ruza boʻlib oʻtadi.
Mavzu: «Tibbiy genetikada tekshirish usullari».
Ma’ruzachi: PhD., dotsent. N.O.Turayeva.
Manzil: 3-Pediatriya va tibbiy genetika kafedrasi ma’ruza zali.
Taklif qilinganlar: Magistr va klinik ordinatorlar, oʻquv boʻlimi, 
kafedra oʻqituvchilari va barcha qiziquvchilar.
Kafedra mudiri: T.f.d., dotsent L.A.Muxamadiyeva.

SamDTU Informatika, informatsion texnologiyalar kafedrasida 
Tibbiyotda informatika fanidan 2023-yil 13-iyun kuni soat 
8:00 da Xalqaro ta’lim fakultetining «Menedjment» yoʻnalishi 
1-oqimi talabalari uchun ochiq ma’ruza boʻlib oʻtadi.
Mavzu: «Microsoft Excel elektron muharririning keng imkoni-
yatlaridan foydalanish. Microsoft Excelda sonli ma’lumotlarni 
qayta ishlash texnologiyalari. Tibbiyot ma’lumotlarini kompyut-
er yordamida tahlil qilish».
Ma’ruzachi: I.f.n., assistent A.M.Voxidov.
Manzil: Informatika, informatsion texnologiyalar kafedrasi 
ma’ruzalar zali.
Taklif qilinganlar: Oʻquv boʻlimi, kafedra oʻqituvchilari va bar-
cha qiziquvchilar.
Kafedra mudiri: I.f.n., dotsent S.A.Karabaev.

SamDTU Ichki kasalliklar propedevtikasi kafedrasida 2023-
yil 13-iyun kuni soat 08:00 da Ichki kasalliklar propedevtikasi 
fanidan 1-son Davolash ishi fakultetining 201-205 guruh 
talabalari uchun ochiq ma’ruza boʻlib oʻtadi.
Mavzu: «Elektrokardiografiya. Yurak gipertrofiyasida EKG 
o‘zgarishlari. O‘tkir miokard infarktidagi EKG o‘zgarishlari. 
Aritmiyalardagi EKG o‘zgarishlari. Exokardiografiya haqida 
tushuncha».
Ma’ruzachi: PhD., assistent D.R.Toirov. 
Manzil: Ichki kasalliklar propedevtikasi kafedrasi ma’ruzalar zali.
Taklif qilinganlar: Kafedra assistentlari, boʻlim vrachlari, oʻquv 
boʻlimi va barcha qiziquvchilar.
Kafedra mudiri: T.f.d., dotsent S.X.Yarmuxamedova. 

SamDTU Ichki kasalliklar kafedrasida Ichki kasalliklar fanidan 
2023-yil 14-iyun kuni soat 10:05 da Tibbiy profilaktika jamoat 
salomatligi va tibbiy biologiya fakultetining 308-309 guruh 
talabalari uchun ochiq ma’ruza bo‘lib o‘tadi.
Mavzu: «Диффузные заболевания соединительной ткани. 
Системная красная волчанка. Этиология, патогенез, класси-
фикация, течение, диагностика. Осложнения. Лечение ген-
но-инженерные препараты.»
Ma’ruzachi: PhD., dotsent Z.B. Babamuradova.
Manzil: Ichki kasalliklar kafedrasi ma’ruzalar zali.
Taklif qilinganlar: Kafedra assistentlari, bo‘lim vrachlari, o‘quv 
bo‘limi va barcha qiziquvchilar.
Kafedra mudiri: PhD., dotsent Z.B. Babamuradova.

SamDTU Umumiy gigiyena va ekologiya kafedrasida 2023-yil 
20-iyun kuni soat 13:10 da Gigiyena. Tibbiy ekologiya fanidan 
Stomatologiya fakultetining 306-310 guruh talabalari uchun 
ochiq ma’ruza boʻlib oʻtadi.
Mavzu: «Ovqatlanish gigienasi». 
Ma’ruzachi: T.f.d., dotsent B.E.To‘xtarov.
Manzil: Umumiy gigiyena va ekologiya kafedrasining ma’ruzalar 
zali.
Taklif qilinganlar: Oʻquv boʻlimi, kafedra oʻqituvchilari va 
barcha qiziquvchilar
Kafedra mudiri: T.f.d., dotsent B.E.To‘xtarov.


